ԱՄՓՈՓԱԹԵՐԹ
«ԷԿՈՊԱՐԵԿԱՅԻՆ ԾԱՌԱՅՈՂԻ ԾԱՌԱՅՈՂԱԿԱՆ ԶԵՆՔԸ ՊԱՀԵԼՈՒ ԵՎ ԿՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
	1․ Ազգային անվտանգության ծառայություն 
	17 հունվար 2024թ.

	
	Գրություն N 11/83

	Ի պատասխան Ձեր 05․01․2024թ․ N 1/17․1/193 գրության
«Էկոպարեկային ծառայողի ծառայողական զենքը պահելու և կրելու կարգը սահմանելու մասին» Կառավարության որոշման նախագծի վերաբերյալ առաջարկություններ չկան։
	  Ընդունվել է ի գիտություն։




	2․ Ներքին գործերի նախարարություն
	19 հունվար 2024թ․

	
	Գրություն N 43/21/7068-24

	Ի պատասխան Ձեր 08․01․2024թ․ թիվ 1/17․1/193-2024 գրության՝ ՀՀ ներքին գործերի նախարարությունում քննարկվել է «Էկոպարեկային ծառայողի ծառայողական զենքը պահելու և կրելու կարգը սահմանելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։



	3. Արդարադատության նախարարություն
	29 փետրվար 2024թ․

	
	Գրություն N //8151-2024

	Ի պատասխան Ձեր՝ 2024 թվականի փետրվարի 12-ի թիվ 1/17.1/1622-2024 գրության՝ կից ներկայացվում է «Էկոպարեկային ծառայողի ծառայողական զենքը պահելու և կրելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
«Էկոպարեկային ծառայողի ծառայողական զենքը պահելու և կրելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը՝
	1. Նկատի ունենալով, որ հավելվածի 2-րդ գլուխը կրկնում է կարգի վերնագիրը, որն է՝ «Զենքը պահելու և կրելու կարգը», առաջարկում ենք վերոնշյալ գլուխը վերնագրել «Զենքը պահելու և կրելու պայմաններին վերաբերող պահանջներ»:
	2. Հավելվածի 10-րդ կետի համաձայն՝ Զենքը Ծառայողի բնակության վայրում պետք է պահվի փականով ամրացված պահարանում կամ արկղում` միջոցներ ձեռնարկելով զենքին այլ անձանց հասանելիությունը բացառելու համար: 
Հաշվի առնելով, որ ՀՀ կառավարության 2023 թվականի հունիսի 1-ի 896-Ն որոշումամբ պահանջների ավելի համապարփակ ցանկ է նախատեսվում՝ առաջարկում ենք վերոնշյալ կարգավորումը դիտարկել նաև այդ համատեքստում:
	3. Հավելվածի 15-րդ կետը նախատեսում է, որ Հայաստանի Հանրապետության տարածքում գործուղման դեպքում` ժամանման վարում զենքն անվտանգ պահելու հնարավորության բացակայության դեպքում գործուղված Ծառայողը զենքն ի պահ է հանձնում մոտակա ոստիկանության բաժնի հերթապահ մաս:
 Սակայն նախատեսված չէ զենքի հանձնման ընդունման փաստը արձանագրելու վերաբերյալ կարգավորում, ինչի առնչությամբ գտնում ենք, որ համապատասխան լրացում կատարելու անհրաժեշտություն կա:
	4. Հավելվածի 21-րդ կետի համաձայն՝ Զենքը գործադրելու, ինչպես նաև զենքը փչացնելու դեպքերում Ծառայողն անմիջապես զեկուցում է վերադասության կարգով և ղեկավարվում տրված ցուցումներով, իսկ զենքը կորցնելու դեպքում՝ նաև հայտնում է այդ մասին ոստիկանությանը։
	Իսկ «Զենքի շրջանառության կարգավորման մասին» օրենքի 25-րդ հոդվածի 8-րդ մասի համաձայն՝ Զենքի կորսվելու, հափշտակվելու դեպքերում զենքի սեփականատերը պարտավոր է անհապաղ, բայց ոչ ուշ, քան կորստյան (կորսվելու, հափշտակվելու) փաստի մասին տեղեկանալուց հետո՝ 24 ժամվա ընթացքում, այդ մասին հայտնել Հայաստանի Հանրապետության ոստիկանություն:
	Առաջարկում ենք հավելվածի 21-րդ կետում նույնպես սահմանել, թե ծառայողն առավելագույնը քանի ժամվա ընթացքում է պարտավոր հայտնել Հայաստանի Հանրապետության ոստիկանություն:
	1. Ընդունվել է։
Կատարվել է համապատասխան փոփոխություն։
2. Ընդունվել է։
Կատարվել է համապատասխան փոփոխություն։
3. Ընդունվել է։
Կատարվել է համապատասխան լրացում։
4. Ընդունվել է։
Կատարվել է համապատասխան լրացում։ Սահմանվել է զենքի կորստյան դեպքում ոստիկանություն հայտնելու վերաբերյալ «Զենքի շրջանառության կարգավորման մասին» օրենքի 25-րդ հոդվածի 8-րդ մասով սահմանված ժամանակահատվածը։

	4. Վարչապետի աշխատակազմի իրավաբանական վարչություն
	22 մարտ 2024թ․

	
	Գրություն N 02/12.10/10562-2024

	     1. Նախագծի 1-ին կետով հաստատված հավելվածի 7-րդ կետը խնդրահարույց է իրավական որոշակիության տեսանկյունից:
     2. Նախագծի հավելվածի 12-րդ կետի համաձայն՝ ծառայողին արգելվում է մերկացնել զենքը, փոխանցել այլ անձանց կամ թողնել առանց հսկողության` բացառությամբ ՀՀ օրենսդրությամբ սահմանված դեպքերի: Մինչդեռ հարկ է նկատի ունենալ, որ զենքը այլ անձի փոխանցելը կամ առանց հսկողության թողնելը պետք է սահմանվի օրենքով, իսկ օրենսդրություն հասկացությունը ներառում է ինչպես օրենսդրական, այնպես էլ ենթաօրենսդրական նորմատիվ իրավական ակտերի ամբողջություն:
     3. Նախագծի հավելվածի 19-րդ կետի 4-րդ ենթակետի համաձայն՝ ծառայողը, ստորաբաժանման ղեկավարի կարգադրությամբ, պարտավոր է զենքը հանձնել, եթե ծառայողին արգելվել է զենք կրել` բժշկական եզրակացությամբ: Մինչդեռ պարզաբանված չէ, թե որ դեպքերի համար կարող է տրվել նման եզրակացություն, որի պարագայում հնարավոր չէ զենք կրել, սակայն ժամանակավորապես չմեկուսացվել ծառայությունից և շարունակել կատարել ծառայողական պարտականությունները:
     4. Նախագծի հավելվածի 21-րդ կետի համաձայն՝ զենքը կորցնելու դեպքում ծառայողը հայտնում է այդ մասին ոստիկանությանը դրա կորստյան փաստի մասին տեղեկանալուց հետո՝ 24 ժամվա ընթացքում։
     Լրացուցիչ պարզաբանման կարիք ունի, թե ինչու է զենքի կորստյան փաստի մասին տեղեկացնելու համար ծառայողին տրվում այդքան երկար ժամանակահատված։ Հաշվի առնելով նման իրավիճակների հնարավոր հանրային վտանգավորությունը՝ գտնում ենք, որ ծառայողը զենքի կորստյան մասին ոստիկանությանը պետք է հայտնի անհապաղ։
	1. Ընդունվել է։
Նախագծի հավելվածի 7-րդ կետը հանվել է։
2. Ընդունվել է։
Նախագծի հավելվածի 12-րդ (փոփոխված՝ 8-րդ) կետը շարադրվել է հետևյալ խմբագրությամբ. 
«8. Ծառայողին արգելվում է մերկացնել զենքը` բացառությամբ Հայաստանի Հանրապետության օրենսդրությամբ սահմանված դեպքերի, ինչպես նաև փոխանցել այն այլ անձանց կամ թողնել առանց հսկողության։»։
3. Ընդունվել է։
Նախագծի հավելվածի 19-րդ կետի (փոփոխված՝ 15-րդ) 4-րդ ենթակետը հանվել է։
4. Ընդունվել է։
«Զենքի շրջանառության կարգավորման մասին» օրենքի 25-րդ հոդվածը սահմանում է քաղաքացիական և ծառայողական զենք և դրանց փամփուշտներ պահելը, կրելը և օգտագործելը, իսկ 8-րդ մասի համաձայն՝  զենքի կորսվելու, հափշտակվելու դեպքերում զենքի սեփականատերը պարտավոր է անհապաղ, բայց ոչ ուշ, քան կորստյան (կորսվելու, հափշտակվելու) փաստի մասին տեղեկանալուց հետո՝ 24 ժամվա ընթացքում, այդ մասին հայտնել Հայաստանի Հանրապետության ոստիկանություն:
[bookmark: _GoBack]Սակայն, հաշվի առնելով եզրակացությամբ նշված հնարավոր հանրային վտանգավորության իրատեսությունը, կատարվել է համապատասխան փոփոխություն, ըստ որի՝ զենքը կորցնելու դեպքում ծառայողը հայտնում է այդ մասին ոստիկանությանը դրա կորստյան փաստի մասին տեղեկանալուց հետո՝ անհապաղ։

	Նախագծով հաստատվող հավելվածի 2-րդ, 3-րդ, 4-րդ, 5-րդ կետերը, մեր գնահատմամբ, դուրս են նախագծի կարգավորման առարկայի շրջանակներից՝ հաշվի առնելով այն, որ  նշված դրույթներով կարգավորվում են զենքի հատկացման հետ կապված հարաբերությունները, մինչդեռ նախագծի ընդունման իրավական հիմք նշված օրենքի համապատասխան դրույթով Կառավարությանն իրավասություն է վերապահված սահմանելու ծառայողական զենքը պահելու և կրելու կարգը: Ընդ որում,  կարգավորման առարկայից դուրս առանձին դրույթներ հակասում են «Էկոպարեկային ծառայության մասին» ՀՀ օրենքին: Այսպես, օրինակ, նշված հավելվածի 4-րդ կետով սահմանվում է, որ ծառայողին պահելու և կրելու իրավունքով զենք հատկացվում է նրան պաշտոնի նշանակելու պահից, մինչդեռ «Էկոպարեկային ծառայության մասին» ՀՀ օրենքի 19-րդ հոդվածի համաձայն՝ հրազենի գործադրման անհրաժեշտություն առաջացնող իրադրություններում գործելու կարողությունների զարգացման նպատակով ծառայողը պարտավոր է անցնել հատուկ ուսուցում, որի ընդհանուր տրամաբանությունից, ըստ էության, հետևում է, որ համապատասխան ծառայողին զենք կարող է հատկացվել հատուկ ուսուցումն անցնելուց հետո միայն:
	Մասամբ է ընդունվել։
Նախագծի հավելվածի 2-րդ, 4-րդ և 5-րդ կետերը հանվել են։
Նախագծի հավելվածի 3-րդ (փոփոխված՝ 2-րդ) կետով նախատեսված կարգավորումն ուղիղ կապված է զենքը պահելու և կրելու հետ, քանի որ այն սահմանում է համապատասխան հարմարանքներ և պարագաներ տրամադրելու հետ կապված հարաբերությունը։



